
				এই পাতাটির মুদ্রণ সংশোধন করা প্রয়োজন। 
রমা-হারা মোহন 88
কহিল, “দুটোর সময় সার্টিফিকেট দিয়ে যাব। খুব সাবধানে থাকবে। আমার প্রত্যেকটি উপদেশ মনে রাখবে। এখন এই নাও, পরে আবার পাবে।” মোহন কয়েকখানা নোট সোহাগীর হাতে তুলিয়া দিল।
রায়ের বাড়ীতে মাসিক তেরো টাকা বেতনে রাঁধুনীর কার্যে বহাল হইয়া গেল।
(ن) রাত্রি দশটা। মোহন হাতে একটি মাঝারি সুটকেশ লইয়া রায় সাহেবের বাড়ীর পশ্চাতে পাচিল ডিঙ্গাইয়া ভিতরে প্রবেশ করিল। পিছনের দ্বার মুক্ত করিয়া সোহাগী দাড়াইয়াছিল।
“রায়সাহেব কোথায়?” মোহন নত স্বরে প্রশ্ন করিল। “তিনি সন্ধ্যার পরই বাহিরে গেছেন, এখনও ফেরেন নি।” সোহাগী নিম্ন স্বরে জানাইল। খুশী হইয়া মোহন কহিল, “উত্তম। আমাকে রান্নাঘরে নিয়ে চল।” সোহাগী পশ্চাতে মোহন বাড়ীর পূর্ব-দক্ষিণ কোণে অবস্থিত সুবৃহৎ রান্নাশালায় প্রবেশ করিল। কক্ষের পশ্চিম দিকের জানালা ঈষৎ উন্মুক্ত করিয়া মোহন দেখিল, সেখান হইতে রায় সাহেবের ড্রইং-রুমটি অতি পরিষ্কার ভাবে দেখা যায়। মোহন আনন্দিত হইয়া কহিল, “বেশ হবে। আমি খেয়ে এসেছি, আমার জন্য তোমার চিন্তিত হ’বার প্রয়োজন নেই।
সোহাগী বিস্মিত হইয়া দেখিল, মোহন সুটকেশ খুলিয়া তাহার মধ্য হইতে একখানি দামী কম্বল ও সুদৃশ্য চাদর বাহির করিয়া মেঝের উপর পাতিতেছে। সে কহিল, “হুজুর কি এই ঘরে শুতে পারবেন ?” -
“চুপ। কথা কয়ো না। আমি এখানে আরাম করতে আসিনি। হা ভাল কথা, তোমার শুবার ঘর পৃথক তো ?’ মোহন জিজ্ঞাসা করিল।
সোহাগী লজ্জিত স্বরে কহিল, “আজ্ঞে হা। উত্তর দিকের একটা ঘরে আমার শোবার বন্দোবস্ত হয়েছে।” : -
মোহন কহিল, “রান্নাঘরে কেউ প্রবেশ করে?” వీ সোহাগী কহিল, “না। এমন কি চাকরদের পর্যন্ত অনুমতি নেই।" “আচ্ছা তুমি যাও।” মোহন আদেশ দিল। ○へ○でソ সোহাগী কহিল, “আমি শুতে যাচ্ছি, হুজুর। সন্ধ্যার পরই রায়সাহেব খেয়ে নিয়েছেন। আমাদের খাওয়া হয়ে গেছে।” (vr -
“ভারী সুখের চাকরি তো!" মোহন মৃদু হাসিয়া কহিল, “আচ্ছা, তুমি শুতে যাও।” সোহাগী বাহির হইয়া গেল। মোহন কম্বলের উপর চিত হইয়া শয়ন করিয়া একটি সিগারেট ধরাইল।
রাত্রি তখন ১১ টা বাজিয়া গিয়াছে। এমন সময়ে বাড়ির করিডোরে মোটর থামিবার শব্দ শুনিয়া মোহন সজাগ হইয়া উঠিয়া বসিল এবং ঘরের উত্তর দিকের জানালা ঈষৎ উন্মুক্ত করিয়া চাহিয়া রহিল। অল্প সময় পরে দেখিল, রায়সাহেব অবিনাশ বাবু ড্রইং-রুমে প্রবেশ করিলেন। সঙ্গে সঙ্গে ড্রইং রুমের বড় আলোটা জুলিয়া উঠিয়া কক্ষটি দিনমানের মত আলোকিত করিয়া দিল।

